
Ghabh Pàrlamaid na h-Alba ri lagh ùr, Achd Slàinte Inntinn (Cùram agus
Leigheas) (Alba) 2003, anns a’ Mhàirt 2003. Thèid a chur an gnìomh sa
Ghiblean 2005 Tha Riaghaltas na h-Alba ag obair air Còda Cleachdaidh,
agus stiùireadh eile, airson barrachd fiosrachaidh a thoirt do dhaoine mun
dòigh anns an obraich an Achd ann an gnìomh. Tha e cudromach gu bheil
suim air a chur ann am beachdan luchd-cleachdaidh agus luchd-cùraim na
seirbheis ann a bhith a’ leasachadh a’ Chòda Cleachdaidh agus stiùireadh
eile.

Tha an Achd ùr a’ dèiligeadh ri cùisean leithid:

• cuin a dh’fhaodaist do thoirt don ospadal an aghaidh do thoil

• cuin a dh’fhaodaist leigheas a thoirt dhut an aghaidh do thoil

• dè na còraichean a tha agad

• dìontan gus dèanamh cinnteach gu bheil do chòraichean air an dìon. 

Tha an leabhran seo a’ coimhead air cuid de na cùisean seo ann am
barrachd duimhneachd.

‘Mì-rian inntinn’

Tha an Achd ùr a’ buntainn ri daoine le ‘mì-rian inntinn’. Tha an abairt seo
air a chleachdadh gus dèiligeadh ri trioblaidean slàinte inntinn, mì-riantan
pearsa agus ciorramachdan ionnsachaidh.

Prionnsabalan

Eu-coltach ris an Achd Slàinte Eanchainn a th’ ann an-dràsta, tha an Achd
ùr stèidhichte air seata de phrionnsabalan stiùiridh. Tha iad seo a’
cuideachadh gus tòna na h-Achd a stèidheachadh agus am mìneachadh
aice a stiùireadh. Mar riaghailt choitcheann, feumaidh neach sam bith a
tha a’ gluasad fon Achd suim a ghabhail dheth na prionnsabalan sin. Tha 10
prionnsabalan ann:

1. Neo-lethbhreith – Bu chòir do dhaoine le mì-rian inntinn na h-aon
chòraichean agus làn-chòraichean ri feumalachdan slàinte dhaoine eile
a ghleidheadh, anns gach suidheachadh far an gabh sin a dhèanamh.

2. Co-ionannachd –  Bu chòir gach cumhachd fon Achd a bhith air a
chur an cèill as aonais lethbhreith dhìreach no neo-dhìreach a thaobh
ciorram corporra, aois, gnè, roghainn gnèitheach, cànan, creideamh no
freumh shòisealta nàiseanta no chinnidheach.

3. Urram airson eugsamhlachd – Bu chòir luchd-cleachdaidh seirbheis
cùraim, leigheas agus taic fhaighinn ann an dòigh a tha a’ toirt urram
do na feartan, comasan agus eachdraidhean aca fa leth agus a tha a’
gabhail suim cheart dhen aois, gnè, roghainn gnèitheach, buidheann
cinnidheach agus na h-eachdraidhean sòisealta, cultarail agus
creidmheach aca.

4. Co-chèileachd –  Far a bheil an comann-sòisealta a’ cur uallach air
neach gus gabhail ri prògram de chùram leigheis, bu chòir dha uallach
co-shìnte a chur air ùghdarrasan slàinte agus cùram sòisealta airson
seirbheisean sàbhailte agus iomchaidh a thairgsinn, a’ toirt a-steach
cùram leantainneach as dèidh leigeil ma sgaoil bho cho-èigneachadh.

5. Cùram neo-fhoirmeil – Far an gabh a dhèanamh, bu chòir cùram,
leigheas agus taic a bhith air a thairgsinn do dhaoine le mì-rian inntinn
as aonais a bhith a’ cleachdadh chumhachdan co-èigneachail.

6. Com-pàirteachas – Bu chòir luchd-cleachdaidh seirbheise làn chom-
pàirteachas a ghabhail, cho fad’s a tha iad air chomas sin a dhèanamh,
anns gach pàirt dhen mheasadh, cùram, leigheas agus taic aca. Bu chòir
suim a chur anns na miannan aca san àm a chaidh agus san àm làithreach.
Bu chòir a h-uile fiosrachadh agus taic a tha a dhìth orra gus làn chom-
pàirteachas a ghabhail a thoirt dhaibh. Bu chòir don fhiosrachadh a bhith
air a thairgsinn anns an dòigh as fhasa a ghabhas a thuigsinn.

7. Urram airson luchd-cùraim – Bu chòir urram a thoirt don fheadhainn
a tha a’ tairgsinn cùram do luchd-cleachdaidh seirbheis air stèidh neo-
fhoirmeil airson an dreuchd agus an cuid eòlais, a bhith a’ faighinn
fiosrachadh agus comhairle iomchaidh, agus gun rachadh suim a
ghabhail de na beachdan agus na feumalachdan aca.

8. An roghainn bacaidh as lugha – Bu chòir luchd-cleachdaidh seirbheis
a bhith a’ faighinn cùram, leigheas agus taic dheatamach sam bith, an
dà chuid anns an dòigh ionnsaigheil agus bacaidh as lugha agus ann an
àrainneachd a tha freagarrach airson cùram a tha sàbhailte agus
èifeachdach a lìbhrigeadh, a’ gabhail suim far a bheil iomchaidh air
sàbhailteachd feadhainn eile.

9. Buannachd– Bu chòir eadar-theachd sam bith fon Achd a bhith air
chomas buannachd a thoirt do neach-cleachdaidh seirbheis nach
gabhadh a choileanadh gu reusanta ann an dòigh eile ach leis an
eadar-theachd.

10. Cùram chloinne –  Bu chòir cùram leanaibh sam bith le mì-rian
inntinn a bhith os cionn eadar-theachd sam bith a thèid a
stèidheachadh air leanabh fon Achd.W

• Bidh dleastanasan ùra air ùghdarrasan ionadail ‘seirbheisean cùraim
agus taic’ a thairgsinn agus ‘seirbheisean air an dealbh gus maitheas
agus leasachadh sòisealta a bhrosnachadh’ airson daoine air a bheil,
no air an robh, mì-rian inntinn.

• Feumaidh Bùird Slàinte seirbheisean a thairgsinn airson clann agus
daoine òga (fo aois 18) a tha iomchaidh airson nam feumalachdan
sònraichte aca.

• Feumaidh Bùird Slàinte cuideachd dèanamh cinnteach gu bheil
solarachadh ann airson aonadan màthair agus leanaibh gus leigeil le
màthair a chaidh a thoirt a-steach don ospadal airson leigheas trom-
inntinn as dèidh breith, cùram a thoirt don leanabh aice san ospadal. 

• Bidh còir ùr ath-bhreithneachaidh aig euslaintich a tha air an cumail
ann an ìrean teàrainteachd nas àirde na tha a dhìth orra. Bidh seo gu
sònraichte cudromach airson euslaintich a tha ‘glaiste’ ann an
Ospadal Stàite air sàilleabh gainne aonadan teàrainte meadhanach
aig ìre ionadail. 

Tuilleadh fiosrachaidh mun Achd ùr

Ma tha sibh airson ceum a chumail ris na tha a’ tachairt, faodaidh sibh
clàradh airson lethbhreac dhen Bhileag-naidheachd fhaighinn. Cuiribh fios
mas e ur toil e gu:

Sgioba Lagha Slàinte Inntinn
Roinn Slàinte Riaghaltas na h-Alba
Taigh Naomh Anndra, 3E(N)
Dùn Èideann
EH1 3DG

Post-d: mentalhealthlaw@scotland.gsi.gov.uk
www.scotland.gov.uk/health/mentalhealthlaw

no le bhith a’ fònadh gu Ryan Stiùbhart air 0131-244 2591.

